
1. Dan huwa appell tal-konvenut minn sentenza moghtija mill-Prim’Awla tal-

Qorti Civili fil-5 ta’ April 2022 illi lagghet talba tal-attur u ikkundannat lill-

appellant ihallas lill-attur erbatax-il elf, mija u sebgha u sittin euro

(€14,167) prezz ta’ xoghol u parts, u laqghet ukoll kontro-talba tal-

konvenut appellant u ikkundannat lill-attur ihallsu tlitt elef u hames mitt

euro (€3,500) ghal xoghol li I-konvenut ghamel ghall-attur. Il-fatti relevanti

huma dawn:

2. L-attur ighid illi ghamel xoghol ta’ mechanic u xtara parts ghall-konvenut li
izda ma hallsux u ghandu jaghtih tlieta u ghoxrin elf, tmien mija u disa’
euro u erba’ ¢entezmi (€23,809.04). Ghalhekk fetah din il-kawza u talab
illi I-gorti tikkundanna lill-konvenut ihallsu dik is-somma flimkien mal-

imghax u l-ispejjez?.

3. ll-konvenut wiegeb illi ma ghandu jaghti xejn lill-attur ghax:

»l-attur ghandu jressaq il-prova tal-valur tax-xoghlijiet minnu allegata-
ment rezi oltre I-parts li allegatament xtara billi -ammont mitiub fdin il-
kawza u dak mitlub fl-ittra uffi¢jali (166A) b’referenza 290/18 li baghat
ir-rikorrenti gabel din il-kawza huwa totalment differenti;

»l-esponenti irrenda diversi xoghlijiet a favur tar-rikorrenti u fuq
struzzjonijiet tieghu, liema xoghlijiet jammontaw ghal oltre minn dak
mitlub mir-rikorrenti u ghalhekk wara li ssehh it-tpacija bejniethom
huwa |-esponenti li huwa kreditur tar-rikorrenti;

»fi kwalsiasi kaz diversi xoghlijiet rezi mir-rikorrenti ma sarux skond is-
sengha u l-arti b’dan illi I-esponenti gie kkawzat danni li ser jigu
mitluba fil-kontro-talba.«

4. PB'ittra gudizzjarja numru 290/18 tal-1 ta’ Frar 2018 (gabel ma nfethet il-
kawza) l-attur kien ippretenda erbatax-il elf, mija u sebgha u sittin euro
(€14,167) u I-konvenut ghalhekk ma jifhimx kif issa |-pretensjoni telghet
ghal tlieta u ghoxrin elf, tmien mija u disa’ euro u erba’ ¢entezmi

(€23,809.04).

5. ll-konvenut imbaghad b’rikonvenzjoni ressaq dawn il-kontro-talbiet biex il-

gorti:

»a. tiddikjara li I-esponenti huwa kreditur tar-rikorrenti rikonvenzjonat
fllammont ta’ erbgha u ghoxrin elf, erba’ mija u tnejn u tmenin euro
(€24,482) u konsegwentement tikkundanna lill-istess rikorrenti rikon-
venzjonat sabiex ihallas dan I-ammont lill-esponenti;

1 L-attur kien talab ukoll illi I-kawza tinqata’ bid-dispensa tas-smigh, taht |-artt. 167 et seqq.
tal-Kodici ta’ Organizzazzjoni u Pro¢edura Civili izda I-qorti ¢ahdet dik it-talba u ordnat illi
[-kawza timxi bil-pro¢edura normali.

»b. tiddikjara i r-rikorrenti rikonvenzjonat ma ghamilx it-tiswijiet u
riparazzjonijiet fuq il-vetturi u makkinarju tal-esponenti skond is-
sengha u l-arti u a sodisfazzjoni tal-istess esponenti; konseg-
wentement tillikwida, okkorrendo permezz ta’ periti nominandi, id-
danni sofferti konsistenti wkoll minn tiswijiet rimedjali u tikkundanna lill-
rikorrenti rikonvenzjonat sabiex ihallas [-ammont likwidat lill-esponenti;

»bl-ispejjez ... u bl-imghaxijiet.«

L-ewwel qorti iddecidiet hekk:

»tilga’ I-ewwel talba attri¢i fllammont ta’ erbatax-il elf, mija u sebgha u
sittin euro (€14,167) u tikkundanna ghalhekk lill-konvenut jhallas I-
imsemmi ammont bl-imghaxijiet legali mill-lum sal-pagament effettiv;

»tilga’ lI-ewwel talba tal-konvenut limitatament ghall-ammont ta’ tlett
elef u hames mitt euro (€3,500) u tikkundanna lill-attur rikonvenzjonat
ihallas din is-somma bl-imghaxijiet legali minn din is-sentenza sal-
pagament effettiv;

»tichad it-tielet [recte, it-tieni] talba tal-konvenut;

»spejjez kemm tar-rikors guramentat u kif ukoll tal-kontro-talba jibqghu
minghajr taxxa bejn il-partijiet«

Ir-ragunijiet |i wasslu lill-ewwel qorti ghal din id-decizjoni gew imfissra

»L-attur istitwixxa dawn il-pro¢eduri sabiex il-konvenut jigi kkundannat
ihallas lilu s-somma ta’ tlieta u ghoxrin elf, tmien mija u disa’ euro u
erba’ ¢entezmi (€23,809.04) oltre I-imghax legali. L-attur isostni li din
is-somma tirrapprezenta xoghlijiet ta’ mekkanik i I-attur wettaq fuq
trakkijiet tal-konvenut fuq inkarigu tal-konvenut stess bejn is-snin 2013
u 2017. Min-naha tieghu il-konvenut jghid li kien ghamel xi xoghol ta’
bini lill-attur li ma thallasx taghhom. Jghid ukoll li x-xoghol li wettaq I-
attur fuq I-ingenji tieghu ma kienx skont I-arti u s-sengha u ghalhekk
sofra d-danni. Kien ghalhekk li prezenta kontro-talba.

»L-azzjoni ezerc¢itata mill-attur hija ghalhekk wahda ghall-hlas ta’
bilan¢ ta’ prezz ta’ materjal (parts) u mano d’opera.

»Min-naha tieghu, il-konvenut ... ged jezercita l-azzjoni kontra s-
socjeta attri¢i [recte, kontra l-attur] rikonvenzjonata ghaliex wettget
xoghlijiet fuq il-vetturi tal-konvenut li ma sarux skont l-arti u sengha u
kif ukoll ghaliex ghandu jir¢ievi hlas ta’ xoghol ta’ kostruzzjoni
minghand l-attur rikonvenzjonat. B’konsegwenza ta’ hekk, il-konvenut
sofra danni fl-ammont ta’ erbgha u ghoxrin elf erba’ mija u tnejn u
tmenin euro (€24,482).

»Fi ftit kliem, il-pretensjonijiet reciproci tal-partijiet huma naxxenti minn
obbligi kuntrattwali. Il-hlas ta’ prezz u allura I-kuntratt ta’ bejgh u cioé |-
kuntratt li bih wahda mill-partijiet tintrabat li taghti haga lill-ohra bi
prezz li din il-parti I-ohra tintrabat li thallas lilha (artikolu 1346 tal-Kodici
Civili). Hemm ukoll il-kwistjoni ta’ hlas ta’ appalt ta’ meta wiehed jigi

mqgabbad ghal xi xoghol, jista’ jigi miftiehem li hu ghandu jaghti biss ix-
xoghol jew is-sengha tieghu, inkella li jaghti wkoll il-materjal (artikolu
1633 tal-Kodi¢i Civili). Fil-kontro-talba jitgangal ukoll il-punt li l-appalt
moghti lill-attur biex jesegwixxi xoghol fug ingenji ma giex esegwit
skond l-arti u s-sengha. F’dan ir-rigward il-grati taghna dejjem jghallmu
li fil-kaz ta’ appalt il-metru li bih jitkejjel I-adempiment hija dik [recte, il-
metru ... huwa dak] tal-verifika tal-ezattezza u tal-bonta tax-xoghol
ezegwit in relazzjoni mar-rizultat ottenut.

»ll-konvenut laga’ ghall-azzjoni attri¢i billi, permezz tan-nota ta’ kon-
testazzjoni u risposta guramentata ¢ahad li ghandu jhallas dan I-
ammont reklamat. Ir-raguni li jaghti hi li I-“esponenti [konvenut] irrenda
diversi xoghlijiet a favur tar-rikorrenti u fuq struzzjonijiet tieghu, liema
xoghlijiet jammontaw ghal oltre minn dak mitlub mir-rikorrenti u
ghalhekk wara I|i ssehh it-tpacija bejniethom huwa I-[konvenut]
esponenti li huwa kreditur tar-rikorrenti”.

»Fil-kontro-talba li prezenta kontestwalment mar-risposta tieghu, il-
konvenut jippremetti li dawn id-diversi xoghlijiet jammontaw ghat-total
ta’ erbgha u ghoxrin elf, erba’ mija u tnejn u tmenin euro (€24,482).
Permezz tal-ewwel talba rikonvenzjonali I-konvenut rikonvenjenti fil-fatt
ged jitlob lill-gorti tiddikjarah kreditur tal-attur rikonvenut fdan I-
ammont.

»Fir-risposta guramentata tieghu I-konvenut zied je¢céepixxi wkoll li
“diversi xogholijiet rezi mir-rikorrenti ma sarux skond is-sengha u l-arti
b’dan illi I-esponenti gie kkawzat danni”. Din |-e¢¢ezzjoni tifforma I-bazi
tar-raba’ premessa fil-kontro-talba. Fit-tieni talba rikonvenzjonali, I-
konvenut rikonvenjenti talab ghaldagshekk il-likwidazzjoni, okkorrendo
permezz ta’ periti nominandi, tad-danni allegatament sofferti
“konsistenti wkoll minn tiswijiet rimedjali” u ghal kundanna tal-attur
rikonvenut ghal hlas tal-ammont likwidat.

»lz-zewg partijiet fil-kawza jissostanzjaw il-pretensjoni taghhom
rigward il-hlas dovut lilhom b’kontijiet mahruga minnhom stess annessi
mal-affidavit rispettivi taghhom. ll-konvenut jinkludi wkoll ammont ta’
€15,000 rifless fricevuta mahruga minnu datata 15 ta’ Novembru
2013.

»L-attur jissostanzja I-pretensjoni tieghu li huwa hallas il-flus ghal parts
b’numru ta’ fatturi annessi mal-istess affidavit mahruga minn numru ta’
distributuri (ara fattura datata 21 ta’ Jannar 2017 mahruga minn Chris
Sant fl-ammont ta’ €259.60; fattura li tidher datata 3 ta’ Gunju 2016 bla
indikazzjoni minn fejn inharget fammont li jidher li hu ta’ €581.24; tliet
fatturi datati 4 ta’ Awwissu 2017, 19 ta’ Jannar 2018 u 14 ta’
Novembru 2017 mahruga minn CF Supplies fl-ammont ta’ €82.60,
€1,342.11 u €77.88 rispettivament; fattura datata 22 ta’ Jannar 2018
mahruga minn Sant Bros. Commercials Ltd fl-ammont ta’ €118.88;
fattura datata 6 ta’ Mejju 2017 mahruga minn CCH Distributor
Filtration fllammont ta’ €1,021.81; erba’ fatturi datati 8 ta’ Dicembru
2014, 9 ta’ Settembru 2014, tnejn duplikati datati 19 ta’ Jannar 2018 u
tnejn duplikati datati 3 ta’ Awwissu 2017 mahruga minn Mario Garage
fllammont ta’ €114.46, €415.95, €862.58 u €252.82 rispettivament;
fattura mahruga minn Gold Export S.R.L. b’data u ammont li ma
humiex vizibli).

»ll-konvenut jissostanzja I-pretensjoni li huwa sofra danni ftiswijiet
rimedjali bl-istess mod bhall-attur u ¢joé b’numru ta’ fatturi annessi
mal-affidavit tieghu (fattura datata 3 ta’ Settembru 2018 mahruga minn
Charles Azzopardi flammont ta’ €5,900; fattura datata 6 ta’ Dicembru
2018 mahruga minn Joseph Camilleri fl-ammont ta’ €483.80; fattura
datata 30 ta’ Jannar 2018 mahruga minn Tony Engineering fl-ammont
ta’ €188.80; u fattura datata 7 ta’ Marzu 2017 mahruga minn UNEC
Servicing Limited fl-ammont ta’ €1,650). ... ... ...

»Fin-noti rispettivi taghhom, il-partijiet attakaw il-veracita tal-verzjonijiet
ta’ xulxin. ... ... ... il-konvenut jimpunja d-dokumenti annessi mal-
affidavit tal-attur billi jemfasizza li “fdawn id-dokumenti ma hemm
ebda referenza ghall-esponenti, u ghalhekk ma tirrizulta assolutament
ebda rabta bejn dawn id-dokumenti u I-esponenti”. Dan huwa veru.
Madankollu huwa veru wkoll fil-konfront tal-konvenut stess. Kif
accenna l-attur fin-nota tieghu, |-ebda mit-tranzazzjonijiet [sic] effett-
wati mill-konvenut kif johorgu mid-dokumenti prezentati mal-affidavit
tieghu u x-xhieda prodotti minnu ma juru li dan sar b’rabta max-xoghol
suppost hazin tal-attur.

»L-attur fin-nota tieghu jissottometti wkoll li I-kont kif mahrug mill-
konvenut huwa fittizju u bla bazi inter alia ghaliex, b’referenza ghax-
xiehda tal-konvenut, anqas biss kien jaf kemm suppost ghandu
allegatament jiehu minghand I-attur. Dan huwa minnu wkoll.

»B’dana kollu, l-attur ukoll wera konfuzjoni shiha fl-ammont li ged
jippretendi li huwa dovut lilu. Tant li, kif sewwa issottometta |-kon-
venut, l-ammont indikat fil-fatturi prezentati minnu (uhud minnhom
duplikati) ma gewx riflessi fil-kontijiet mahruga mill-attur stess. Dan
apparti wkoll li whud minnhom nhargu fis-sena 2018, jigifieri fiz-zmien
fejn l-attur ma kienx ghadu jippresta s-servizzi tieghu lill-konvenut.
Maghdud dan kollu hemm id-diskrepanza flagranti, sollevata diversi
drabi mill-konvenut fin-nota, risposta u nota finali, fl-ammont li |-attur
intima |-konvenut biex ihallas. Fl-ittra uffi¢jali numru 290/18, I-attur
intima I-konvenut biex ihallas [-ammont ta’ €14,167 mentri fil-pro¢eduri
in ezami l-attur ged jintima I|-konvenut biex ihallas [-ammont ta’
€23,809.04. Din id-diskrepanza ser tkun ged tittieched in konsider-
azzjoni meta l|-qorti ser tigi biex tilikwida d-danni bil-mod kif ser
jinghad il quddiem.

»Dagskemm din id-diskrepanza ddghaijjef il-pretensjoni tal-attur, dags-
hekk iehor ir-risposta tal-konvenut ghall-ittra uffi¢jali. F’din ir-risposta I-
konvenut ma ressaq ebda ilment li l-attur wettaq lilu xi xoghol hazin.
Huwa llimita ruhu biss billi oggezzjona fuq ir-raguni li ghandu kreditu
fil-konfront tal-attur minghajr ma pprec¢iza kemm hu fil-fatt dan il-
kreditu. Li kieku x-xoghol tal-attur kien tassew dagshekk hazin, il-
konvenut kien ¢ertament jirregistra dan fir-risposta ghall-ittra ufficjali. Li
kieku I-konvenut kien jaf fic-¢ert I-ammont ta’ kreditu, li skontu huwa
dovut lilu mill-attur, ma kienx joqghod lura milli jindikah fl-istess
risposta. Dan kollu ged jinghad in aggunta ma’ dak li ser ikompli jkun
osservat aktar 'l isfel.

»Ma hemm ebda dubbju li fxi hin il-partijiet kellhom relazzjoni aktar
minn tajba tant li I-anqas ricevuti tal-hlas ma kienu johorgu lil xulxin.
Huwa x-xhud Mario Micallef, li ghal xi zmien kien jahdem mal-attur, li
pitter tajjeb din ir-relazzjoni. Dan ghamlu fis-seduta tat-30 ta’ April
2019 meta xehed b’referenza ghall-kontijiet:

»“Li kienu jirrangaw dejjem kienu jirrangawhom bejn Jesmar u hu.
Igifieri kontijiet gatt ma naf li hargu jiena.”

»ll-modus operandi ta’ bejn il-partijiet holog problemi lill-qorti min-
habba n-nuqgas ta’ kjarezza tal-mod li kienu jhawwdu [-affarijiet
bejniethom u dan sabiex tkun tista’ tasal ghal dak li huwa dovut bi
precizjoni lil kull parti. In mankanza assoluta ta’ ricevuti tal-hlasijiet li
kull wahda mill-partijiet allegat li ghamlet lill-ohra, ma ghen xejn lil din
il-gorti biex tkun tista’ taghmel konteggi precizi.

»Apparti li kull parti ghandha I-piz li tipprova dak li tallega, meta jigi
allegat hlas, ir-rilaxx ta’ ricevuta mill-kreditur hija prova primarja, I-
iprem u |-agwa prova, b’'mod partikolari meta jkun hemm divergenzi
kbar fix-xiehda tal-partijiet, bhal ma huwa I|-kaz li ghandha din il-qorti.
Di fatti z-zewq patrtijiet jallegaw li hallsu. L-attur jghid li hallas ghax-
xoghol li ghamillu I-konvenut fuqg xi hitan tas-sejjigh u twaqqgigh ta’ xi
sagaf. ll-konvenut min-naha I|-ohra jghid li dejjem hallas regolarment.
Imma ricevuti xejn.

e e e B’dan ma fffisirx li I-prova |-hlas ma tistax issir b’mezzi ohrajn
ta’ natura sekondarja. 1zda din il-gorti tistgarr ukoll li I-provi prodotti
fdin il-kawza huma opaki u konfuzjonali.

»Anke X-xiehda mressga inkwantu l-ilment tal-konvenut li l-attur ma
ghamilx xoghol skont |-arti u s-sengha, dawn ma jwasslux lil din il-qorti
biex serenament tghid li I-produzzjoni taghhom kienet relatata mal-
mertu tal-kawza. Per ezempju dawk imressqa mill-konvenut u cioé
Charles Azzopardi, Danilo Overend, ma jghidux li x-xoghljiet rimedjali
li kienu inkarigati li jaghmlu mill-konvenut kienu in konnessjoni max-
xoghol li kien diga ghamel l-attur. Hadd minnhom ma semma’ |i I-
konvenut indikalhom lill-attur. Il-gorti tfakkar li fil-kontro-talba tieghu
stess il-konvenut jippremetti li “fil-kors tax-xoghol tieghu |-esponenti
jopera numru ta’ vetturi u makkinarju kummercjali inkluz trucks u
gafef’. Ghalhekk bix-xiehda msemmija I|-konvenut ma rnexxilux
jipprova li dawn ir-riparazzjonijiet saru fug dawk I-ingenji li kien hadem
fughom l-attur, meta, kif jistqarr il-konvenut stess, kellu numru ta’ dawn
l-ingenji. Imma anke li kieku, riedet tingieb ukoll il-prova li I-attur
tassew ma kienx esegwixxa xoghlu skont I-arti u s-sengha. L-angas
rapport ex parte ma gie prezentat gabel ma saru x-xogholijiet
inkwistjoni.

»Huwa dejjem awspikabbli li, meta jkun hemm hsieb li issir kawza
abbazi ta’ pretensjonijiet bhal dawn, ix-xoghlijiet rimedjali ma jsirux
gabel ma tkun hekk prezentata I-kawza ghal ragunijiet ovvji ta’ kontroll
probatorji. Dan dejjem jekk il-konvenut fdin il-kawza kellu hsieb i
jipproc¢edi kontra I-attur, indipendement mill-pro¢eduri odjerni i
provokaw it-talbiet rikonvenzjonali. Fi kwalunkwe kaz, il-konvenut
dejjem kellu I-fakolta li, jekk jidhirlu li x-xiehda li ressaq ma kinitx
sodisfacenti u effikaci, seta’ jitlob il-hatra ta’ perit espert mill-qorti fir-
rigward ta’ pretensjoni bhal din. 1zda dan ma ghamlux. Ghalhekk it-
tieni talba rikonvenzjonali ser tkun dec¢izament mi¢huda.

»Huwa ghalhekk li I-ligi tesigi li I-parti fkawza ghandha tipprova dak li
tallega (art. 562 tal-Kap.12) u li taghmel dan billi tressaq I-ahjar prova.
(art. 559 tal-Kap. 12). Dan huwa I-prin¢ipju antik Ruman ta’ ei qiu
allegat onus probandi incumbit.

»Tabilhaqq, hadd mill-partijiet ma ssodisfa I-piz tal-prova bil-mod kif
kull parti ged tippretendi minghand I|-ohra. L-ebda wiehed mid-
dokumenti prezentati minnhom ma jikkostitwixxi prova oggettiva u
konkludenti li turi b’konvinzjoni |-veracita tal-ammont rifless fil-kontijiet
rispettivi taghhom. Ghar-radunijiet indikati wkoll mill-partijiet stess fin-
noti taghhom, id-dokumenti prezentati minnhom ma humiex bizzejjed
biex minnhom infushom iservu bhala |-ahjar prova ai termini tal-
artikolu 559 tal-Kap. 12.

»L-istess l-angas ma juru b’'mod tangibbli u konkret in-ness bejn I-
ammonti tad-danni pretizi u s-servizz prestat/materjal mixtri jew
riparazzjonijiet effettwati.

»Perd din il-qorti xorta temmen, minkejja il-provi konvulzivi u konfuzi
tal-partijiet, li xi hlasijiet huma dovuti recCiprokament bejn il-partijiet.
Ghalhekk, li kieku din il-qorti kellha tirrigetta ghal kollox il-pretens-
jonijiet taz-zewg partijiet tkun ged twettaq industizzja. Izda I-attrit ta’
bejn il-partijiet huwa evidenti, u ma hemm ebda dubbju li pretens-
jonijiet reciproci huma miftuha: zewgq fatturi li fost konsiderazzjoniet
ohrajn ser ikunu geghdin jittiendu inkonsiderazzjoni ai fini ta’ likwid-
azzjoni ta’ ammonti.

»F’sitwazzjoni bhal din jigi adoperat il-prin¢ipju tal-arbitrio boni viri,
imnissel mill-konsiderazzjoni ta’ gustizzja ekwitativa, prin€ipju li ma
jhallix ingustament insodisfatti |-pretensjonijiet ta’ partijiet fil-kawza
minhabba d-disorganizzazzjoni fil-kwalita ta’ provi imressqga in sostenn
tal-pretensjoni meta jkun jidher li xi xorta ta’ ragun ikun tassew jezisti.
Ghalhekk “kif inhu ormai konswet fejn il-mezzi probatorji ma jwasslux
bi precizjoni ghad-determinazzjoni tal-ammont reklamat jew pretiz, il-
gorti ser taddotta invece r-regola tal-arbitrio boni viri fejn I-ammont jigi
stabbilit ex aequo et bono mill-gudikant” (ara sentenza tal-Prim’Awla
tas-16 ta’ Gunju, 2003 fl-ismijiet George Scerri v. Peter Redman
nomine).

»Dan it-taghlim imnissel mill-principji antiki rumani ta’ quantum iudici
gequum (et bonum) tannate [recte, tantee] pecunise condemnato.
Huwa ukoll konsonanti ma dak li josservaw l-awturi fug din il-materja

»F’dan ir-rigward jintgal ukoll hekk:

»“In tema di liquidazione equitativa del danno, al fine di evitare
che la relativa decisione si presenti come arbitraria e sottratta ad
ogni controllo, &€ necessario che il giudice indichi, almeno som-
mariamente e nell’ambito dellzampio potere discrezionale che gli
e proprio, i criteri seguiti per determinare I'entita del danno e gli
elementi su cui ha basato la sua decisione in ordine al quantum.”
(Cass. civ. n. 2327/2018)

»ll-qorti ghalhekk gieset li ghandha tistrieh fuq dak li huwa ragjonevoli
u li b’xi mod huwa suffragat mill-provi li minn dawk kollha imressqa
huma |-aktar cari.

»Sa fejn jirrigwarda ammonti dovuti lill-attur, il-qorti tghid li, kif diga
rilevat aktar ’il fuq, hemm diskrepanza bejn dak li talab I-attur fl-ittra
ufficjali tieghu tal-ewwel ta’ Frar 2018 u cioé €14,167 u dak li gieghed
jitlob fdin il-kawza, cioé €23,809.04. Il-qorti ghalhekk ser tkun ged

10.

11.

tillikwida arbitrio boni viri I-ammont mitlub fdik I-ittra uffi¢jali bhala dak
misthoqq lill-attur u cioe €14,167.

»Min-naha l|-ohra l-attur jghid li kwantu ghal dak pretiz mill-konvenut u
cioeé hlas ta’ xoghlijiet ta’ twaqqgigh u kostruzzjoni huwa hallsu I-
ammont ta’ €3,500 izda ricevuta tal-hlas ma hemmx. L-angas ma
hemm provi ta’ natura sekondarja biex forsi jikkorrobaraw dan il-hlas.
Ghalhekk il-gorti ser tkun ged tillikwida favur il-konvenut arbitrio boni
viri s-somma imsemmija. Finalment, din il-qorti tinnota li b’ “kum-
binazzjoni”, l-ammont li llikwida I-konvenut huwa kwazi pari mal-
ammont li gieghed jippretendi I-attur.«

ll-konvenut appella b’rikors tal-5 ta’ Mejju 2022 li ghalih |-attur wiegeb fit-

23 ta’ Gunju 2022.

Fl-ewwel aggravju I-konvenut ighid illi n-“nuggas serju” ta’ provi mill-attur
kellu jwassal biex it-talbiet tal-attur jigi michuda. Ighid illi kull ma ressaq I-
attur bhala prova huwa I-affidavit tieghu stess, ghax ma hemm xejn i
jorbot id-dokumenti minnu prezentati max-xoghlijiet maghmula u |-parts
mixtrija ghall-konvenut. ll-konvenut jikkummenta wkoll fuq id-diskrepanza
bejn dak pretiz mill-attur — erbatax-il elf, mija u sebgha u sittin euro
(€14,167) — fl-ittra gudizzjarja tal-1 ta’Frar 2018 u t-tlieta u ghoxrin elf,

tmien mija u disa’ euro u erba’ centezmi (€23,809.04) mitluba fil-kawza.

Fir-raba’ aggravju mbaghad ighid illi I-ewwel gorti ma kellhiex tillikwida
ammonti arbitrio boni viri izda kellha togghod strettament fuq il-provi.

Dawn iz-zewg aggraviji sejrin jitgiesu flimkien.

Dak li jghid il-konvenut fl-ewwel aggravju kollu huwa minnu, izda huwa
minnu wkoll illi I-ewwel qorti gisitu fis-sentenza taghha. Tassew illi ma
tressqitx |-ahjar prova in assolut fil-forma li trid il-ligi?, izda, fi¢-Girkostanzi

ta’ kif il-partijiet kienu jmexxu n-negozu bejniethom fuq bazi ta’ fiduc¢ja

Artt. 13 et seqq. Kod. Kumm.

Pagna 8 minn 12



12.

13.

14.

15.

16.

Jesmar Abela v. Antoine Camilleri

fxulxin fiz-zmien qabel ma r-relazzjoniiet grasu, tressget |-ahjar prova li

setghet titressagq.

Ghandu jinghad ukoll illi I-konvenut ma ¢ahadx li kellu jaghti lill-attur; fl-
eccezzjonijiet tieghu jghid li sehhet tpacija, li jfisser li implicitament

jammetti li kellu jaghti, ghalkemm jikkontesta I-ammont.

Din il-gorti tagbel mal-ewwel qorti illi, fic-Cirkostanzi, ma jkunx xieraq li
ghax ma saritx |-ahjar prova kulhadd jibga’ b’li ha. Ghalhekk ma tagbilx
mal-aggraviju li jghid illi I-ewwel gorti ma kellhiex tillikwida ammonti arbitrio

boni viri.

Taqgbel ukoll mal-ewwel qorti illi aktar ghandha togghod fuq il-pretensjoni
tal-attur imressqga bl-ittra tal-1 ta’ Frar 2018 milli fug dak minnu mitlub fir-

rikors mahluf.

It-tieni aggravju jolgot i¢-Cahda tat-tieni kontro-talba, dik ghal danni
minhabba xoghlijiet li I-konvenut ighid illi saru hazin mill-attur fuq vetturi

tal-konvenut.

Dwar dawn ix-xoghlijiet mhux biss ma hemmx prova affidabbli dwar
guantum izda wkoll — hlief ghall-kelma tal-konvenut — langas hemm prova
li tassew saru xoghlijiet hazin mill-attur. Dan ma huwiex kaz — bhal fil-kaz
tal-pretensjoni tal-attur — li ma ngabrux provi fil-waqgt ghax ir-relazzjoni
bejn il-partijiet kienet ghadha tajpa u msejsa fug fiduc¢ja fxulxin; il-
konvenut stess ighid fl-affidavit tieghu illi “d-dizgwid bejnietna beda meta
Jesmar beda jaghmilli xoghol hazin”. Dan huwa kaz fejn jekk tassew u

ripetutament sar xoghol hazin u nholoq “dizgwid”, il-konvenut kellu, jekk

17.

18.

19.

20.

mhux jistenna sakemm tibda tinstema’ I-kawza biex jinhatar espert mill-
gorti (biex ma jibgax ghal zmien twil im¢ahhad mill-uzu tal-vetturi), jahtar
espert ex parte biex jidentifika x-xoghol hazin, jorbtu ma’ dak li ghamel I-

attur u jikkonferma I-hsara.

Kif ukoll galet I-ewwel gorti, in-nuggas tal-konvenut illi, fit-twegiba ghall-
ittra gudizzjarja tal-attur tal-1 ta’ Frar 2018, isemmi din il-pretensjoni
tieghu bhala wahda mir-ragunijiet ghala ghandha ssehh tpacija tkompli

ddghaijjef il-pretensjoni tieghu.

Fic-cirkostanzi din il-qorti hija tal-fehma li ma ghandhiex tiddisturba I-
apprezzament ta’ provi li ghamlet I-ewwel gorti. Dan I-aggravju ghalhekk

ma huwiex sejjer jintlaga’.

L-ahhar aggravju huwa dwar il-kreditu pretiz mill-konvenut ghal xoghol li
jghid li ghamel ghall-attur jew imgabbad minnu. Il-konvenut ighid illi I-attur
ma jikkontestax il-fatt illi dan ix-xoghol sar, izda jghid illi ma kienx hu i
gabbad lill-konvenut jaghmlu u ghalhekk ma ghandux ikun hu li jhallas
ghalih. ll-konvenut izda jghid illi ghalkemm huwa minnu li xi xoghol sar fuq
proprjeta ta’ missier l-attur, kien I-attur li gabbdu jaghmlu u kien I-attur li

ngeda bil-proprjeta li hadem fugha I-konvenut.

Ghandu jinghad illi I-ewwel qorti xejn ma fissret ghala ma qisitx |-
argument illi kien l-attur li gabbad lill-konvenut jaghmel x-xoghol li sar fuq
proprjeta ta’ missier |-attur u ghalhekk ma nghatat ebda raguni ghala ma
emmnitx lill-konvenut meta dan ighid illi kien l-attur li gabbdu jaghmel ix-

xoghol.

Huwa minnu illi I-attur ma jikkontestax il-fatt li x-xoghol sar, ghalkemm
mhux fil-proprjeta tieghu, u jghid ukoll fl-affidavit tieghu illi kien jahdem
f'bitha ta’ missieru li I-konvenut ighid illi ghamel hafna xoghol fugha. Fi¢-
¢irkostanzi, partikolarment dik tar-relazzjoni tajba li kienet tezisti bejn il-
partijiet f'dak iz-zmien, din il-qorti, fin-nuggas ta’ konsiderazzjonijiet dwar

hekk mill-ewwel qorti, hija tal-fehma illi ghandha temmen lill-konvenut.

Bhal fil-kaz ta’ dak dovut lill-attur, izda, il-provi dwar quantum huma
x'aktarx nieqsa. Tassew illi I-konvenut ipprezenta prospett izda dan ukoll
jaga’ fit-tifsira ta’ provi “konfuzjonali” kif sejhitihom l|-ewwel gorti. II-

prospett fil-fatt ighid hekk:

Oil tank 450.00
VAT on receipt of €15,000 2,400.00
Plot Joe 6,000.00
Levelling yard + screeds 5,500.00

Removal of rubble wall +
demolition of roofs at Zejtun field 3,500.00

1 trip removal of iron 250.00
3/15 cheque 1,000.00
4/16 cash 1,300.00
Zeppi wall of yard 350.00

sub-total 20,750.00
VAT 18%  3,735.00
Total 24,485.00

Hemm xi partiti ovvjament hziena. ll-partita “VAT on receipt of €15,000”
hija hazina ghax it-taxxa fuq il-valur mizjud titqies inkluza fil-prezz u mhux
tizdied wara®. Hziena wkoll huma I-partiti “3/15 cheque” u “4/16 cash”
ghax il-hlasijiet jitnaggsu mhux jizdiedu mat-total. Ovvjament, it-taxxa fuq
il-valur mizjud fuq dawn il-partiti wkoll ma kellhiex tizdied mat-total.

Prospett aktar realistiku jkun hekk:

Art. 49(1) tal-Att dwar Taxxa fuq il-Valur Mizjud [Kap. 406]

Oil tank 450.00
VAT on receipt of €15,000 0.00
Plot Joe 6,000.00
Levelling yard + screeds 5,500.00

Removal of rubble wall +
demolition of roofs at Zejtun field 3,500.00

1 trip removal of iron 250.00
3/15 cheque -1,000.00
4/16 cash -1,300.00
Zeppi wall of yard 350.00

sub-total 13,750.00
VAT 18%  2,475.00
Total 16,225.00

24. ll-qorti ghalhekk tilga’ dan |-aggravju izda biss billi tillikwida [-ammont li |-
attur ghandu jaghti lill-attur fis-somma ta’ sittax-il elf, mitejn u hamsa u

ghoxrin euro (€16,225).

25. Ghal dawn ir-ragunijiet il-gorti tirriforma s-sentenza appellata: tikkon-
fermaha fejn c¢ahdet it-tieni kontro-talba; tikkonfermaha fejn illikwidat I-
ammont li I-konvenut ghandu jaghti lill-attur fi-somma ta’ erbatax-il elf,
mija u sebgha u sittin euro (€14,167); thassarha fejn illikwidat I-ammont li
[-attur ghandu jaghti lill-konvenut fi-somma ta’ tlitt elef u hames mitt euro
(€3,500) u, minflok, tilikwida ammont ta’ sittax-il elf, mitejn u hamsa u
ghoxrin euro (€16,225). Ghalhekk, wara li ssehh tpacija, tikkundanna lill-
attur ihallas lill-konvenut il-bilan¢ ta’ elfejn u tmienja u hamsin euro
(€2,058) flimkien mal-imghax minn dakinhar tar-rikonvenzjoni. L-ispejjez,

kemm tal-ewwel grad u kemm tal-appell, jingasmu bin-nofs bejn il-partijiet.

Mark Chetcuti Giannino Caruana Demajo Anthony Ellul

President Imhallef Imhallef

Deputat Registratur
ar

